Kopja Informali ta' Sentenza

\

rrepete
MALTA

QORTI TA' L-APPELL

ONOR. IMHALLEF
JOSEPH R. MICALLEF

Seduta tat-13 ta' Jannar, 2004

Appell Civili Numru. 7/2001/1

Annetta Pullicino
VS

Direttur tas-Sigurta’ Socjali

[I-Qorti:

Rat ir-Rikors tal-Appell imressaq minn Annetta Pulli¢ino
fil-31 ta’ Lulju, 2001, li bih u ghar-ragunijiet hemm
imsemmija geghda tikkontesta decizjoni (Nru. 195/01)
moghtija fit-13 ta’ Gunju, 2001, mill-Arbitru mahtur taht is-
setghat tal-Att X tal-1987, li biha ¢ahad |-appell tal-istess
rikorrent mid-decizjoni tad-Direttur tas-Sigurta’ Socjali li
jwaqqgfilha I|-hlas ta’ Pensjoni ghall-Wens, minhabba li |-
istess Direttur kien sab Ii hija iddisponiet minn kapital biex

tikkwalifika ghall-pensjoni;

Rat it-Twediba mressga mid-Direttur tas-Sigurta’ Socjali
appellat fit-13 ta’ Settembru, 2001, li biha u ghar-ragunijiet
hemm imsemmija tenna li I-appell tar-rikorrent ghandu jigi
michud;

Rat id-Degriet taghha tal-24 t'April, 2002, li bih ordnat li
kopja tal-atti li sehhew quddiem I-Arbitru u li wasslu ghad-
decizjoni appellata jiddahhlu fil-process;

Rat in-Nota mressga mill-intimat appellat fl-10 ta’ Gunju,
2002%, i maghha kien hemm mehmuza kopja tal-
inkartament tal-pro¢ediment quddiem |-Arbitru fil-kaz tal-
appellant;

Semghet it-trattazzjoni tal-avukati tal-partijiet;

Rat |-atti kollha tar-Rikors;

Ikkunsidrat:

[lli d-decizjoni appellata tghid hekk;

“‘Dan l-appell jagra hekk:-

“‘Naghmel referenza ghad-decizjoni ta’ pensjoni tal-wens
fil-konfront tal-klijenta tieghi Annetta Pullicino ta’ 30, Triq
Mons. L. Catania, Gharghur u dan wara li d-decizjoni hija
li u nikkwota “iddisponejt mill-kapital biex tikkwalifika ghall-
pensjoni” u ghalhekk ged isir dan l-umli appell fil-konfront
ta’ din id-decizjoni quddiem I-Arbitu;

llli l-appellanti Pullicino gieghda tappella minn din id-
decizjoni minhabba [-fatt li dan ma hux il-kaz u dan kif
sejjer pruvat waqt is-smiegh quddiem [|-Arbitru. Hija qatt
ma kellha ammont ta flus li kienu jappartjenu lilha. Dan fil-
fatt gie wkoll spjegat lill-Awtorita™ kompetenti u dan xorta
saret din id-decizjoni.”

! Pagg. 10 sa 29 tal-process

Risposta tad-Direttur:-

“1. llli I-appellanti ilha tircevi I-Pensjoni mhux kontributorja
mid-19/2/00.

2. i minhabba depoziti I-Bank fuq isimha, li jagbzu I-
Lm4000, dan il-hlas lill-appellanti gie mwaqqgaf fit-8/9/00.

3. lli d-Direttur ikkonferma li dan il-kaz ghandu jigi
michud.

Sabiex tikkwalifika ghall-pensjoni mhux kontributorja fdan
il-kaz pensjoni ghall-wens, |-appellanti ma tridx tipposjedi
aktar minn Lm4,000. Irrizulta i fil-fatt meta applikat hija
ma kellhiex fuq isimha il-bank aktar minn Lm1,000. Pero
minn investigazzjoni li ghamel id-Direttur irrizulta li ftit jiem
gabel ma applikat inghalaq fixed deposit mill-HSBC Bank
li kien fisimha u li kien jammonta ghal Lm8,000.

L-appellanti sostniet li dawn il-flus ma kienux jappartjenu
lilha izda kienu flus ta’ huha li silifhomla sabiex tiehu
minnhom |-imghax sabiex ikollha biex tghix. L-appellanti
sostniet ukoll li dawn il-flus kienu jiffurmaw parti mir-
rikavat li huwa rceva minn bejgh ta’ fond in forza ta’
kuntratt in atti Nutar Dottor Jeanette Laferla Saliba.

Irrizulta li l-appellanti hija xebba u sa’ I-14 ta’ Settembru
1999 hija kienet tahdem. Fil-fehma ta’ I-Arbitru I[-
appellanti ma rnexxiliex tilhaq dak il-grad ta’ prova
necessarju sabiex fuq bazi ta’ probabilita® it-tezi taghha
tirnexxi. L-appellanti ma tat ebda raguni ghaliex hija silfet
Lm8,000 minghand huha minghajr ma ghamlet skrittura
biex tirregola tali self. L-argument li din is-somma giet
mislufa sabiex l-appellanti tiehu I-imghax ma jaghmilx
sens. Huwa seta’ dejjem pogga I-flus il-bank fuq ismu u
jaghti struzzjonijiet lill-bank sabiex ic-cheque ta’ lI-imghax
jibaghtuh lill-appellanti. Dak li ged tallega I-appellanti
mhux versimili.

Ghal dawn ir-ragunijiet I-Arbitru jichad dan I-appell.

llli l-appellanti thoss ruhha aggravata mill-imsemmija
decizjoni fuq il-fatt li I-provi prodotti kienu b’mod manifest
u ¢ar u li kienu zgur jipprovaw fuq bazi ta’ probabilita’ |i t-
tezi taghha kienet minnha u li I-Arbitru seta’ facilment jasal
ghall-istess fehma taghha;

[lli, min-naha tieghu, id-Direttur appellat jinsisti li l-appell
m’huwiex fondat u li d-decizjoni tal-Arbitru hija tajba u
tiswa, u ghalhekk l-appell m’ghandux jintlaga’;

[lli I-fatti_ewlenin li_johorgu mill-atti _ juru li l-appellanti
kienet bdiet tircievi hlas ta’ Pensjoni ghall-Wens minn Frar
tal-2000, fug applikazzjoni li hija kienet ghamlet ghal dan
il-ghan® billi tiehu hsieb ommha armla li hija milquta minn
infermita’ li minhabba fiha trid tqatta’ hajjitha f'sodda jew
fug wheelchair. L-appellanti twieldet fl-1999, kienet xebba
meta ressqget l-applikazzjoni. Hija iddikjarat li kienet
wagfet tahdem f'Settembru tal-1999 u li kienet toqghod
fid-dar tommha u kulma kellha taghha kien depozitu
fbank u karozza ghall-uzu personali taghha. Id-
Dipartiment ghamel tiftix dwar I-appellanti ghall-habta ta’
Mejju tal-2000.  Minn taghrif moghti lid-Dipartiment,
irrizulta li I-benefi¢jarja kienet ghalget kont fiss li kellha
fisimha ma’ wiehed mill-banek kummercjali ftit jiem qabel
ressget l-applikazzjoni ghall-hrug favuriha tal-Pensjoni.
Wara li baghat ghall-benefi¢jarja u ghal huha, gie mfisser
li s-somma kienet depozitata minn rikavat wara bejgh ta’
proprieta’ li hu l-applikant kien ghamel fit-8 ta’ Jannar,
2000°. Fid-19 ta’ Diéembru, 2000°, id-Dipartiment gharraf
lill-appellanti li kien qieghed iwaqgfilha I-Pensjoni
minhabba li xliha li kienet iddisponiet minn kapital biex
tkun tista’ tikkwalifika ghaliha. L-appellanti ressget appell
minn dik id-decizjoni ghal quddiem I-Arbitru fid-19 ta’
Dicéembru, 2000°. Fit-13 ta’ Gunju, 2001, |-Arbitru ta d-
decizjoni li minnha tressaq dan l|-appell;

llli |-konsiderazzjonijiet ta’ din_il-Qorti jinbnew b’mod
partikolari mal-fatt li I-qofol tal-appell huwa Iment dwar il-
mod li bih |-Arbitru interpreta I-provi li kellu quddiemu.

2 Pagg. 22-3 tal-process

% Pagg. 19 sa 21 tal-process
4 Pag. 13 tal-process

® Pag. 29 tal-process

Qabel xejn, fdan ir-rigward ghandu jinghad li huwa
prin¢ipju llum acéettat® li, bhala regola, fi kwestjonijiet ta’
apprezzament ta’ provi jew fatti sottomessi, Qorti ta’
revizjoni ma twarrabx bla bzonn id-diskrezzjoni tal-ewwel
gudikant dwar dawk il-provi, u dan sakemm ma jkunx
jidher fil-fehma tal-Qorti ta’ revizjoni li tali apprezzament
ikun sejjer igib industizzja fid-dieher lill-parti jew jekk id-
diskrezzjoni tal-ewwel gudikant tkun intuzat hazin’. Dan
il-prin¢ipju jghodd ukoll fejn l-apprezzament tal-provi jsir
minn tribunal jew korp li huwa fdat b’ligi li jaggudika®;

lIli huwa stabilit ukoll li ghal dak li jirrigwarda kwestjoni ta’
kemm provi ghandhom jitwemmnu u dwar |-apprezzament
taghhom, il-kriterju distintiv m’huwiex dak jekk minn kellu
jiggudika emminx it-tifsira moghtija, imma jekk tali tifsira
hijiex possibbli jew plawsibbli®;

llli, fil-kaz partikolari, hemm ukoll l-aspett li ladarba I-
appellanti kienet qgeghda tikkontesta d-decizjoni tad-
Direttur appellat dwar il-fehma tieghu ghaliex hija kienet
gibdet il-flus mill-kont fisimha ftit jiem qabel applikat ghall-
Pensjoni, kien jaga’ fugha I-piz i tipprova li dik il-
kontestazzjoni kienet tiswa tant li setghet twaqga’ d-
decizjoni tad-Direttur®®. L-appellanti tenniet i din il-prova
wettgitha bil-verzjoni minnha moghtija lid-Dipartiment
dwar il-provenjenza tal-flus f'dak il-kont u bit-tressiq ta’
dokument pubbliku biex juri s-sewwa ta’ dik il-verzjoni.
Fis-sustanza taghha, il-verzjoni tal-appellanti hija li dawk
il-flus, ghalkemm ghal ftit gimghat depozitati fuq isimha,
ma kinux taghha imma ta’ huha li kien silifhomlha biex
minnhom tgawdi l-imghax;

llli din il-verzjoni u dawn il-fatti kienu tqeghdu quddiem |-
Arbitru wagqt is-smigh tal-appell quddiemu, imma hu ma
giesx li tali verzjoni kienet ta’ min jorbot fugha jew Ii
taghmel sens. Ghall-kuntrarju, jekk huwa minnu li hemm
x'wiehed jilmanh mill-istess verzjoni huwa I-fatt i, fi stqarrija
maghmula minn hu l-appellanti nnifsu waqt |-

® Ara, per ezempju, App. Civ. 10.2.1961 fil-kawza fl-ismijiet Magri et vs Borg (Kollez. Vol: XLV.i.47)
" App. Civ. 6.10.2000 fil-kawza fl-ismijiet Emily Stivala et vs George Pace (mhix pubblikata)

& App Civ. 13.2.1953 fil-kawza fl-ismijiet Manche’ noe vs Montebello (Kollez. Vol: XXXVI1.i.56)

® App. Inf. 20.10.2003 fil-kawza fl-ismijiet Direttur tas-Sigurta’ Socjali vs Shannon Cauchi

0 App. Civ. 27.4.2001 fil-kawza fl-ismijiet George Zammit vs Direttur tas-Sigurta’ Socjali

investigazzjoni (jigifieri gabel ma ttiehdet id-decizjoni tad-
Direttur), is-somma ngibdet mill-bank ghaliex I|-appellanti
saret taf li setghet tapplika ghall-pensjoni’. Fi kliem
iehor, il-verzjoni sseddaq sewwasew ir-raguni li ghaliha d-
Direttur gharraf lill-appellanti li kien gieghed iwaqqfilha I-
hlas tal-Pensjoni. Din ic¢-Cirkostanza taghmilha haga
tassew iebsa jekk mhux ghal kollox impossibbli li wiehed
jghid, bhalma geghda tishaq I-appellanti, li I-Arbitru messu
emmen il-verzjoni taghha u warrab ir-raguni tad-Direttur
appellat;

i f'dan il-kaz, il-fatt tal-ezistenza tal-kuntratt ta’ bejgh
minn hu l-appellanti u I-kwestjoni ta’ x’kienet ir-raguni vera
li ghaliha sar id-depozitu bankarju fisem I|-appellanti
jiehdu, fil-fehma meqjusa tal-Qorti, xejra sekondarja jew
marginali ghall-fatt mhux kontestat li l-appellanti tassew
irtirat dak id-depozitu minhabba Ii kienet sejra taghmel I-
applikazzjoni ghall-Pensjoni u fil-gharfien shih taghha li
dak id-depozitu kien ikun ta’ xkiel ghaliha biex it-talba
taghha tintlaga’. Provi kontra dawn il-fatti accertati ma
tressqux min-naha tal-appellanti, u dan langas fil-grad
mehtieg biex idawwar il-fehma tal-Qorti li bejn dak li jidher
u dak li fil-fatt ikun il-kaz ikun hemm rabta lodika u
attendibbli*® ;

ll-fehma wahdanija li ghaliha tasal il-Qorti hija li ma ntwera
l-ebda hjiel ta’ raguni siewja ghaliex id-decizjoni tal-Arbitru
m’ghandhiex tinzamm fis-sehh;

Ghal dawn ir-ragunijiet il-Qorti geghda tiddeciedi billi:

Tichad l-appell ta’ Annetta Pullicino bhala mhux
misthoqq u sostnut u b’hekk geghda tikkonferma d-
decizjoni tal-Arbitru moghtija fit-13 ta’ Gunju, 2001, bl-
ispejjez kontra |-appellanti.

™ Ara minuta 28, f'pag. 15 tal-process
12 Ara App. Inf. 12.5.2003 fil-kawza fl-ismijiet Pullicino vs Direttur tas-Sigurta’ Socjali li wkoll jittratta dwar
apprezzament ta’ fatti dwar provenjenza u attwali proprjeta’ ta’ kont bankarju intestate f’isem I-appellant

< Sentenza Finali >

